
Létzebuerg, den 04/11/2019

o

Har President,

Sou wéi den Artikel 83 vun eisem Chambersreglement et virgesiit, bieden ech lech,
dés parlamentaresch Fro un de Minister fir Bildung weiderzeleeden.

Den Educatiounsministére setzt d'Plattform Office365 (kuerz O365) vu Microsoft fir ronn
116.000 Persounen an (Stand 1. August 2019). Ennert d'Benotzer fale souwuel
Schilerinnen a Schiiler ewéi och Enseignanten an aner Persounen, déi a Schoule
schaffen.

No eisen Informatiounen huet O365 en « Annuaire », deen och genee dés Funktionalitéit
zur Verfugung stellt — namlech déi vun engem virtuellen Telefonsbuch fir all Notzer vun
0365. An désem Annuaire stinn allen Notzer folgend Informatiounen zur Verfligung:

Vu Privatpersounen:

e Numm

e Virnumm

* Etablissement (Gemeng & Gebai am Fondamental)
o E-Mailadress

* Posten (Teacher, Pupil, Other)

¢ Eventuell eng Foto

Vu Gruppen:

e Numm
* Memberen

Bei Gruppen ass unzemierken, datt dést och géllt fir Gruppen, déi vum Benotzer als

« Groupe privé » markéiert goufen. Esou sinn eisen Informatiounen no am Annuaire och
Gruppe mat Nimm wéi « @Raoul’s Birthday » oder och « SF Drogenkultur » mat enger
Léscht vun hire Memberen ze fannen.

An deem Zesummenhang wéilt ech dem Minister dés Froe stellen:
1. Wien huet alles Zougréff op d'Funktioun vun désem Annuaire?

2. Hunn déi Betraffen hiren informéierten Accord ginn, fir an désem Annuaire
opgefouert ze ginn? Wa jo, énnert wéi enger Form? Wann nee, firwat net a wat ass
d'legal Basis op déi d’Regierung sech staipt, fir hei keen Accord ze froen?

3. Ginn an désem Annuaire d'Date vu Mannerjaregen ugewisen?

4. Wat ass d’legal Basis vun désem Spaicheren, Traitéieren a Publizéiere vu privaten

10.

11.

12.

Donnéeén?

Ass de Minister der Meenung, datt d’'Gesetz vum 18. Maerz 2013 (Loi du 18 mars
2013 relative aux traitements de données a caractére personnel concernant les
éléves) dés Datebank mat Recherche-Funktioun ofdeckt?

Goufen d’Benotzer doriwwer informéiert, datt aner Benotzer och d’Membere vun
engem « Groupe privé » kénne consultéieren?

. Ass de Minister der Meenung, datt et am Annuaire ahnlech Restriktioune misst ginn

wéi am Fichier éléve? Also eng Recherche-Funktioun, déi sech limitéiert op déi
Persounen, mat deenen een direkt ze dinn huet?

. Gouf d’CNPD gefrot, fir en Avis iwwert d’Funktionalitéit vum Annuaire ofzeginn?

Falls jo, wat ass hir Conclusioun?

. Kénnen eenzel Notzer en « opt-out » aus dem Annuaire maachen? Falls nee, wéi

ass dat kompatibel mam Dateschutzgesetz?

Kann d’Funktionalitéit vum Annuaire vum O365 desaktivéiert ginn, falls se
inkompatibel mam Dateschutzgesetz sollt sinn?

Fénnt de Minister, dass den Notzen, dee vum Annuaire ausgeet, et rechtféaerdegt de
Benotzer en Accés op eng komplett Léscht vun iwwer 116.000 Persounen ze
erméiglechen? Kann de Minister erklaren, wouran den Notze vun désem breeden
Annuaire besteet?

Wéi vill Persounen hunn am Annuaire eng Foto hannerluecht? Hunn si dés Foto
selwer eropgelueden oder ginn och Fotoen aus aanere Systemer automatesch
importéiert? Goufen d'Persoune beim Upload vun hirer Foto doriwwer informéiert,
wien des Foto alles wéert kenne gesinn, zu welchem Zweck d'Foto genotzt waert
ginn a wéi dés Daten allgemeng waerten traitéiert ginn? Wa jo, wéi?

Mat déiwem Respekt,

i s

CLEMENT Sven
Député

LE GOUVERNEMENT i
DU GRAND-DUCHE DE LUXEMBOURG Luxembourg, le 10 décembre 2019

Monsieur le Président de la Chambre des
Députés

19, rue du Marché-aux-Herbes
L-1728 Luxembourg

Réponse de Monsieur le Ministre de I'Education nationale, de 'Enfance et de la Jeunesse 3 la
question parlementaire n° 1426 de Monsieur le Député Sven Clement

De Létzebuerger Educatiounsministére huet iwwert de CGIE, an op Demande vun den Enseignanten,
eng digital an zaitgeméiss Kollaboratiouns- a Léierplattform an der Form vun der Plattform Office365
agefouert mam Zil, e modernen a securiséierten Austausch vun educationnellen a pedagogeschen
Informatiounen an Dokumenter vun Enseignanten a Schiiler ze erméiglechen. Létzebuerg huet sech
hei un enger Rei aneren europdesche Linner inspiréiert, déi dést Instrument hire Schiiler an
Enseignanten och zur Verfiigung stellen.

Office365 ass deemno en Instrument fir eng digital Zesummenaarbecht a Kommunikatioun vun
Enseignanten an Schiiler, déi et erméiglecht, de Bildungs- an Erzéiungsoptrag vun der Schoul digital
émzesetzen, &nnert anerem um Niveau vun de Léierprozesser, vun der Verdeeelung an de
Verbesserunge vun den Hausaufgaben, vun der Kompetenzorientéierung, souwéi vun der
Ennerstétzung vu Schiiler duerch méi kleng individualiséiert Léiergruppen.

All Benotzer vun der Plattform kritt e Benotzernumm a Passwuert zur Verfligung gestallt mat enger
Informatioun iwwert de Fonctionnement wvun der Plattform (http://365.education.lu/).
Zougréffsrechter fir déi eenzel Benotzer ginn entweeder vun de Benotzer selwer oder vum Besétzer
vun engem “Team” gesat, an zwar esou, datt en Austausch vun Dokumenter oder awer eng
Zesummenaarbecht bannent engem Grupp, z. B. enger Klass oder enger spezifescher Aarbechtsgrupp,
méiglech sinn. An deem Kader ginn déi néideg minimal Daten {e.A. Numm, Virnumm, Schoul, E-Mail,
Enseignant/Schiiler) vum Benotzer an engem Annuaire op der Plattform gespéichert. Désen Annuaire
ass en noutwendegen techneschen Deel vun der Plattform an erméiglecht et der Schoul an den

Enseignanten, déi néideg Gruppen opzestellen fir hir educationnell a pedagogesch Missioune ké&nnen
ze erféllen.

Weider Detailer zu de Froen si folgend:
Ad 1)

All Benotzer vun der Plattform huet Zougréff op den Annuaire. Wichteg ze bemierken ass, datt
éffentlech Sichmaschinnen (Google, Bing, asw. ) keen Zougréff hunn.

Ad 2), 3), 4) an 5) betreffend d’légal Basis vun dem Traitement vun Daten:

Laut Artikel 6 (1) (e) vum europdeschen Datenschutz-Reglement (Réglement Général sur la Protection
des Données oder RGDP) ass den Traitement vu perséinlechen Date ‘licite’ (légal) wann den
Traitement noutwendeg ass fir d’Ausféierung vun enger Missioun am éffentlechen Interessi (“mission
d’'intérét public”). De CGIE stelit d'Office365-Kollaboratiouns- a Léierplattform der
Schoulkommunautéit als digitaalt a geséchert Aarbechtsinstrument am Kader vun senger legaler
Missioun am éffentlechen Interét vun dem Enseignement zur Verfligung. Den Annuaire vun Office365
ass Deel vum technesche Fonctionnement vun der Plattform. Deemno ass déi legal Basis am
Artikel 6 (1) (e) vum RGPD ginn. D’Gesetz iwwer d’Schiilerdatebank vum 18. Maderz 2013 ass virun dem
Aféiere vun der Plattform an virun der neier Reegelung vum RGPD ugeholl ginn.

Ad 6)

Dem Benotzer gétt e Benotzernumm a Passwuert zur Verfiigung gestallt mat enger Informatioun
iwwert de Fonctionnement wvun der Plattform als Kollaboratiouns- a Léierplattform
(http://365.education.lu/). D'Plattform ass, wéi all aner Aarbechtsinstrument, net fir de private
Gebrauch en place gesat ginn. De richtege Gebrauch vu Gruppe ldit an der Responsabilitéit vun de
Benotzer am professionelle Kader, an deem d’Plattform ze gebrauchen ass.

Ad 7)

Den Annuaire erméiglecht et, déi néideg Gruppen am Kader vun der Kollaboratiouns- a Léierplattform
opzestellen. Den CGIE wéert dése Punkt awer nach eng Kéier am Kontext vun der Datenimpakt-
Analyse am Kader vum RGPD analyséieren.

Ad 8)

D’Plattform Office365 gouf agefouert am Joer 2016, als Remplacement vun der Plattform “mySchool!”
déi zénter 2001 online war an e Virreider vun der Digitalisatioun vum Enseighement zu Létzebuerg
war. D’CNPD ass iwwert d’Aféierung vun der Office365 Plattform informéiert ginn a si gétt och nach
eng Kéier am Kader vun der Datenschutzimpakt-Analyse laut Artikel 28 vum RGPD consultéiert. Dés
Datenschutzimpakt-Analyse waert sech un der Analyse, déi scho vum holldnnesche Gouvernement
duerchgefouert gouf, orientéieren.

Ad 9)

Am Kader vun der Risikoanalyse ginn d’Méiglechkeet an d’Konsequenze vun engem “opt-out”
analyséiert.

Ad 10) an 11)

Den Annuaire ass en techneschen Deel vum Fonctionnement vum der Office365 Kollaboratiouns- a
Léeierplattform am Berdich vum Enseignement.



Ad 12)
De CGIE hannerleet keng Fotoen am Annuaire, weeder automatiséiert nach manuell. Falls e Benotzer

eng Foto sollt eroplueden, esou ass hien dofir responsabel, déi appliabel Gesetzer ze respektéieren.

Claude Meisch
Ministre de I'Education nationale, de 'Enfance et de la Jeunesse

